
	1.Պետական գույքի կառավարման կոմիտե

			30.04.2024թ․

	
	N 01/11․8/2684-2024

	 «Պետական գույքի ապամոնտաժման աշխատանքներ կազմակերպելու թույլտվություն տալու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առաջարկում է Նախագծի նախաբանում հղում կատարել նաև Հայաստանի Հանրապետության քաղաքացիական օրենսգրքի 163-րդ հոդվածին, իսկ Նախագծի նախաբանում «Կառավարչական իրավահարաբերությունների կարգավորման մասին» օրենքի 5-րդ հոդվածի 5-րդ և 6-րդ մասերին կատարված հղումները բացառել, քանի որ այդ կարգավորումները ՀՀ կառավարության կողմից նախագիծն ընդունելու լիզորող նորմեր չեն հանդիսանում։
	Ընդունվել է։ Կատարվել է համապատասխան փոփոխություն։

	[bookmark: _Hlk142648673]2. ՀՀ ֆինանսների նախարարություն

	08.05.2024թ․

	
	N 01/9-1/9525-2024

	Նախագծի 2-րդ կետով սահմանվում է, որ ապամոնտաժված խողովակներն ի պահ է հանձնվելու Ընկերությանը, իսկ ապամոնտաժման աշխատանքների հետ կապված ծախսերն իրականացվելու են Ընկերության միջոցների հաշվին։ Սակայն Նախագծով չեն սահմանվել մոնտաժման աշխատանքների հետ կապված իրավակարգավորումներ:
Նկատի ունենալով, որ Նախագծի տեղեկանք հիմնավորման մեջ նշվում է, որ տեղադրման/մոնտաժման աշխատանքների համար ծախսերը նույնպես իրականացվելու են Ընկերության միջոցների հաշվին, հետևաբար առաջարկում ենք Նախագծով սահմանել համապատասխան դրույթ:
	Ընդունվել է։ Կատարվել է համապատասխան լրացում։

	
3․ ՀՀ վարչապետի աշխատակազմ
	
03.06.2024թ․

	
	N 02/12․21/20428-2024

	
Իրավաբանական վարչություն
     Նախագծով նախատեսվում է թույլատրել ՀՀ տարածքային կառավարման և ենթակառուցվածքների նախարարության ջրային կոմիտեին կազմակերպել պետական սեփականություն հանդիսացող գույքի ապամոնտաժման աշխատանքները, մինչդեռ նախագծի նախաբանում նշված չէ Սահմանադրության կամ օրենքի այն դրույթը, որը Կառավարությանը լիազորում է ընդունել սույն որոշման նախագիծը՝ ապամոնտաժման աշխատանքներ կազմակերպելու թույլտվություն տրամադրելու մասով, ինչը հակասում է Սահմանադրության 6-րդ հոդվածի 2-րդ մասին, ըստ որի՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Միևնույն ժամանակ, «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Ինչ վերաբերում է նախագծի նախաբանում վկայակոչված իրավական ակտերին, ապա դրանք ինքնին չեն լիազորում Կառավարությանը սույն որոշումը ընդունել:
	Նախագծի ընդունման իրավական հիմքի բացակայության պայմաններում հնարավոր չէ գնահատել նախագծի առանձին կարգավորումների իրավաչափությունը:

Տարածքային զարգացման և շրջակա միջավայրի հարցերի վարչություն
«Պետական գույքի ապամոնտաժման աշխատանքներ կազմակերպելու թույլտվություն տալու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա է հետևյալ նկատառումը.
1. Նախագծի 1-ին կետում ՀՀ կառավարության 2004 թվականի դեկտեմբերի 16-ի N 1893-Ա որոշմանը տրված հղումը լրացուցիչ հստակեցման կարիք ունի, հաշվի առնելով, որ Հայաստանի իրավական տեղեկատվական համակարգում ՀՀ կառավարության հիշյալ որոշումն արտացոլված չէ:


	
Ընդունվել է, կատարվել են համապատասխան փոփոխություններ։




















1․Պարզաբանում․ «ԻՐՏԵԿ» իրավական տեղեկատվական համակարգում https://www.irtek.am/views/act.aspx?aid=28302 հղումով առկա է ՀՀ կառավարության 2004 թվականի դեկտեմբերի 16-ի N 1893-Ա որոշումը։



